
MERITA SAUKU BRUCI

QASJE VARIANTISTIKE NDAJ NJE KENGE POPULLORE
ARBERESHE: “SHKOJ NJE TRIM KA NJE RUG”

Arkivi i Institutit t& Gjuhésisé dhe i Letérsisé (Qendra e Studimeve
Albanologjike, Tirané) ruan ndér té tjera edhe fac simile té doréshkrimeve
té shkrimtaréve arbéreshé, dhuruar ndér vite nga biblioteka apo studiues té
ndryshém. Nén siglén GJ/5, nr. 129 (arka 4, kutia 1) mund té njihemi me
doréshkrime té Bilotés, Krispit, Kamardés, Mickel Zanfino Bushatit,
Varibobés, Bafés, Santorit, Serembes. Rruga qé kané ndjekur kéto fac
simile nis nga Biblioteka Mbretérore e Kopenhagenit ku ndodhen
origjinalet', kalon nga Prishtina, pér té pérfunduar né arkivin e IGJL. Né
faget 429-430 té kétij blloku ku jané lidhur doréshkrimet e mésipérme,
hasém njé kéngé popullore arbéreshe pa titull (cynycy), por vargu i paré i
sé cilés éshté: shcoi gny trim ca gny rugh. Kénga éshté e ploté(VP). Ndérsa
né fagen 432 té bllokut té sipérpérmendur hasém njé variant tjetér té po
késaj kénge, por té paploté (VPP). Indikacioni pérputhet me pérshkrimin e
dhéné nga Mandala, sipas klasifikimit béré nga Gangale*:

Pér diké gé ka lexuar me vémendje Rapsodie di un poema albanese té
De Radés, nuk mund t’i keté shpétuar shénimi qé ky i fundit bén pér
kéngén né fjalé:

“Mio Santori,
Jer sera ricevei i due canti popolari che mi rimetteste: Shkoj njé trim ka
njé rig e Ajo zonja e ré e Gjikés, il quale ultimo é per la mia raccolta oggi
un prezioso regalo; oggi che una figlia dei Gjicca albanesi, nata ne’

! Lidhur me korpusin danez té doréshkrimeve origjinale t& Santorit shih pér mé
shumé: M. Mandala, Pér botimin e veprés letrare t& Francesk Anton Santorit.
Disa probleme ekdotike paraprake. né “Studime filologjike pér letérsiné
romantike arbéreshe”, Tirané, botimet Naimi, 2012, f. 149 -180.

2 “Theka. III. 17. B me titullin “Frag. Lyricum Antonii Santorii. Domi poetae
Radhae repertum” Gangale ka klasifikuar njé fletore me format 16,5 x 23cm me
gjithsej 7 Kkarta, t& shkruara nga té dyja anét pérvec¢ fletés sé fundit gé éshté e
bardhé. Fletét pérmbajné njé numértim joautograf me laps nga 1 deri né 7. Teksti i
shkruar né dy kolona pérbéhet nga pesé krijime poetike, katér nga té cilat mbajné
titullin “Cynycy” ndérsa njéra “Pirati”. Po aty, f. 166.

principati rumeni, Dora d’Istria (principessa Coltzof Massalsky) attrae a
sé gli sguardi simpatici della colta Europa ....” 2

A mund té ishte kjo kéngé ajo pér té cilén bén fjalé De Rada? Nése po,
pérse varianti i De Radés ndryshon né shumé elemente prej atij té Santorit?

Santori dhe kontributi i tij né mbledhjen e kéngéve popullore

Pamé mé lart se De Rada pohon veté né botimin e Rapsodive gé
Santori i ka dérguar dy kéngé dhe ai i ka pérfshiré*. A éshté angazhimi dhe
bashképunimi i tyre i paré dhe i vetém né kété drejtim?

Doréshkrime té Santorit gé kané mbérritur deri né ditét tona
déshmojné pér angazhim té gjaté e té kahershém té tij. Mandala konfirmon
gé né Bibliotekén Mbretérore té Kopenhagenit, pérséri nén klasifikimin e
Gangales, né Theca. III. 17. y.2 gjendet njé fletore (me format 18 x 24,5
cm, me gjithsej 22 fleté, e cila pérmban njé variant paraprak pune hartuese
e shkrimi té teksteve té 17 kéngéve (me gjasé faza té vecanta té punés sé
Santorit pér mbledhjen e Rapsodive santoriane)’. Pérmbajné tekste qé
rrjedhin né dy kolona dhe vetém né shqip, té tjera edhe me version italisht
ose vetédm versionin italisht dhe me ndérhyrje ndregése nga ana e autorit.
(Kénga joné shkoj njé trim ka njé rug nuk gjendet né kété grup tekstesh).

Ndérsa Theca IIL.5. B.3 pérmban ndér t€ tjera né fletét 3v-15r rreth 41
kéngé. Sipas Mandalas: “shénimet mbi shpérndarjen dhe rendin e 1€ndés
déshmojné se Santori synonte t’i jepte veprés njé strukturé gé duhej té
pérfagésonte né ményré organike “Poemén” e madhe kombétare shqiptare,
até “Kalevala” arbéreshe g€ asokohe rrekeshin t€ krijonin edhe Jeronim de
Rada dhe e Nicold Jeno de’ Coronei™®. (Kénga joné shkoj njé trim ka njé
rug nuk gjendet né kété grup tekstesh).

Variantin e plot€ té kétyre rapsodive e gjejmé né fash. y.3a, Theca III
17, fl. 1-120. Fletore me format 20,6 x 25,4 cm, me 140 fleté, té

3 Pér té lexuar letrén né plotniné e saj shih: Girolamo De Rada, Rapsodie di un
poema albanese raccolto nelle colonie del napoletano. Firenze, Tipografia di
Federigo Bencini, 1866, f. 79 - 80.

* Botimin e paré té késaj kénge nga De Rada e gjejmé me nr. XIII né f. 83-84 té
Rapsodi té njé poeme shgiptare (RPA). De Rada e ribotoi kété kéngé me pak
ndryshime né Biblioteca Albanese, Rapsodie Nazionali, Libro Terzo, Appendice al
Fiamuri Arbérit (1883-1887). Kénga né kété ribotim (RN) mban nr. IX dhe
gjendet né f. 81-82 té kétij botimi.

>Po aty, f. 167.

®Po aty, f. 159.

numértuara me shifra arabe autografe. Sipas pérshkruesit té fondit,
Mandala-s, kjo “fletore pérmban tekstet ¢ kéngéve dhe rapsodive gé
Santori rishkroi me pak ndérhyrje ndregése, gé shénojné njé fazé té re
rikopjimi, duke ndjekur strukurén e pérgjithshme té varianteve té
sipérpérmendura. Tekstet shgip dhe italisht jané vendosur né dy kolona, té
parat majtas t& dytat djathtas”. Béhet fjalé pér 66 kéngé. (Kénga joné
shkoj njé trim ka njé rugh nuk gjendet né kété grup tekstesh). Fac-similet e
doréshkrimeve té kétij grupi kéngésh gjenden edhe né arkivin e IGJL,
Tirané. Pérputhet ky fakt edhe me pohimin e veté Santorit né 1869, kur né
njé letér dérguar De Radés lexojmé se: [...Jntreqa mpero, ngjata e vura
mbé drit mé té shkéllgeme, gjashtdhiet o mé kénékashit katundare ¢é bén’e
tipografisétin ti...2

Veté De Rada pohon né parathénien e ribotimit té rapsodive se: “Pér
s’prasmi pata njézet pértejote t’'mbjedhura prej Frat’ Anton Santori. Po
pat [t’] veja tue goditur me i nxierr té shtuamet, i ndihur prej té tjiér
shembllétire ké kishnja edhe prej gjéje ké kultonjé se i kéntonej zonja mém
té mi véllezrvé te djepi”.

Mg 1893, né njé letér drejtuar njé tjetér personaliteti té réndésishém,
kontit Angelo De Gubernatis, glotolog, piké e réndésishme referimi edhe
pér vet€ De Radén deri n€ at€ mas€ sa e quan “il mio angelo prottetore”,
lexojmé se Santori ftohet nga De Rada té bashképunojé né projektin
Folclore d’Italia. Béhet fjalé pér njé projekt-iniciativé té ndérmarré nga
Anxhelo de Gubernatis pér té mbledhur folklorin italian e ndérmjet té
tjerash edhe até té arbéreshéve té Italisé. Veté De Rada sheh njé mundési té
rigjallérimit té éndrrés sé tij té kahershme dhe e informon kontin se ka
ftuar, ndérmjet shumé miqve té tjeré edhe “il grande nostro poeta albanese
Fra Antonio Santori, ora afflitto parroco d’un povero villaggio” *°. Dy vite
mé voné, pra njé vit pas vdekjes sé Santorit, De Rada do t’i shkruante
késhtu A. De Gubernatis:

" Po aty, f. 168.

® Letér e Santorit dérguar De Radés, 16 prill 1869, AQSH, F. 24, D. 54/9, fl. 44.

° G. De Rada, Biblioteca Albanese, Rapsodie Nazionali, Prefazione, Appendice al
Fiamuri Arbérit (1883-1887), f. 2 - 3.

19 Shih pér mé shumé: Italo Costante Fortino, “Girolamo De Rada ad Angelo De
Gubernatis” né pérmbledhjen Omaggio a Girolamo De Rada, Microprovincia,
gennaio dicembre 2003. n. 41. f. 179 - 255. Citimi éshté shképutur nga letra e De
Radés dérguar A. de Gubernatis nga Magi (Macchia Albanese) mé 5 shtator 1893.
Po aty, f. 219.

“Ho creduto sottometterLe il mio Prologo allo “Scanderbegh” che solo
col “Milosao" a un principio, medio e fine, e solo de’ miei conati che forse

Ella non ebbe; e poi fra tutti € un dramma del Padre Fra Antonio Santori,

1
nome soave, morto al 7 settembre dell anno scorso, poeta grande.””

Véshtrim variantistik i kéngés

Né kété kumtesé métojmé njé gasje variantistike ndaj problemit, duke
shuar njéherazi kuriozitetin e lexuesve, duke e sjellé kétu kéngén né
plotniné e vet sipas variantit t&¢ mbledhur/ shkruar/pérpunuar nga Santori.

Diskutimi nése éshté njé kéngé popullore apo krijim i miréfillté i
Santorit meriton njé analizé. De Rada e pércakton si njé kéngé popullore
(canto popolare) apo rapsodi*? até qé ka marré prej Santorit duke e
pérjashtuar faktin gé éshté njé krijim i miréfillté i tij. Edhe veté Santori e
ka emértuar kénéké / kénéké katundare njé tipologji té tillé kénge. Po sa
burimore dhe sa e pastér (genuina né termin gé kané pérdorur autorét e
Rapsodive) éshté ajo? Na duhet té kthehemi prapa né kohé e té gémtojmé
né botimet e ndryshme té kéngéve popullore arbéreshe para botimit té
Rapsodive deradiane nése gjejmé ndonjé simotér té saj. Né kérkimet tona
t& deritanishme nuk e kemi hasur si kéngé™. Ndérkohé gé kjo kéngé,

1 po aty, f. 227.

12 Shkruan De Rada né komentin qé paraprin kéngén e XIII: “ In questa simbolica
rapsodia il poeta, forse scoraggiato da’ funesti aspetti della guerra, presentisce
alcun finale terribile risolvimento, che adombra nel fato triste della vita
universale”. Girolamo De Rada, Rapsodie di un poema albanese..., vep. e cit., f.
83.

13 Shih pér mé shumé: Canti popolari albanesi delle colonie d’Italia. Pubblicati da
un manoscritto della prima metta del secolo XVIII con traduzione juxtalineare da
Michele Marchiand. Foggia, Tipografia Francesco Paolo De Nido, 1908; Giuseppe
Ferrari, Canti albanesi, Raccolta di Michele Bellusci del 600, Bari, Adriatica
Editrice, 1963; Giuseppe Schird, Canti tradizionali ed altri saggi delle colonie
albanesi di Sicilia, Napoli, Stab. Tip, Luigi Pierro & Figlio, MCMXXIII;
Appendice al saggio di gramatologia comparata sulla lingua Albanese, per
Demetrio Camarda, Prato, Tip. F. Alberghetti e C, 1866; Jeronim De Rada, Vepra
letrare |, Kéngét para Millosaut-1 canti premilosaici (1833-1835) Sprovat e para
poetike t& Jeronim De Radés. Botim kritik e pérkthime italisht pérgatitur nga
Francesco Altimari, Tirané, 2014. Njé variant rapsodish té Santorit, doréshkrimet
e té cilave sipas kuratorit té tyre gjenden né bibliotekén qytetése t& Kozences
mund té gjenden té publikuara né njé botim elektronik: Opere di Francesco

mbéshtetur vetém mbi variantin e rapsodive té De Radés ka njohur edhe
ribotime té tjera, kritike apo divulgative qofshin**. Edhe dicka tjetér.
Pérmbajtja e kéngés té ngjason mé tepér me njé tradité gojore jo té kénduar
por me njé pérrallé té treguar dhe nuk mund ta klasifikosh né njé tematikat
apo motivet™ qé kané pércaktuar studiuesit e letérsisé apo té folklorit™.
(Anon kryesisht tek pérrallat mbi fatin, profecia e njé vdekjeje té
parakohshme, shpirti qé éshté i lidhur me péllumbin). Kjo liriké familjare
éshté ndértuar mbi njé strukturé dialoguese, si shumé nga kéngét e tjera té
rapsodive, mbushur plot metafora e krahasime. Njé lidhje e rastésishme
mes dy té rinjsh, e cila kérkon té zyrtarizohet me detyrim nga e éma e
vajzés sjell pasoja tragjike né ardhmériné e tyre.

Momenti i njohjes sé dy té rinjve ndodh né njé rrugé fshati. Djaloshi i
ri endet i patrazuar rrugéve té tij me njé frushéréz né doré (baketézé VPP,
frushéréz RPA, thupéréz RN). Jo mé kot éshté zgjedhur rruga si element i
gjeografisé sé& fshatit. Ajo éshté vendi ku lindin mérité e armigésité,
thashethemet e pengesat familjare né rrugén e dashurisé. Njé kundérvénie
e pastér kjo me kroin, buzén e lumit, luadhet, hijet e peméve, si
vendshpalljet e dashurisé né traditén e lirikés soné. Vajza me té cilén
ndeshet nuk ka njé pércaktim té garté e té ploté né variantin e De Radés,

Antonio Santori, Rapsodit, a cura di Vincenzo Belmonte, botim elektronik, 2013.
http://www.albanologia.unical.it/FrancescoAntonioSantori/Opere/Opere%20varie/
2%20Le%20Rapsodie.pdf etj.

“Mbledhés t& hershém té folklorit shqiptar (1635-1912), véllimi |, redaktuar nga
Qemal Haxhihasani f. 126 - 201; Qemal Haxhihasani (pérgatitur nga). Balada
popullore shqgiptare, Tirané, Sh. B. “Naim Frashéri”, 1982; Jeronim de Rada,
Vepra 5 — Rapsodi té njé poeme shgiptare. Mbledhur né kolonité e rrethit té
Napolit. Transliteruar dhe pérgatitur pér shtyp nga Anton Ceta e Anton Berisha,
Prishting, Rilindja, 1983, f. 225-226; Jeronim de Rada, Vepra letrare V, Rapsodité
Kombétare - Rapsodie Nazionali, botim kritik i dy varianteve pérgatitur nga
Fiorella de Rosa, Tirané, 2014, f. 158-161 dhe 362-364; Ernesto Tocci, “Su alcuni
canti popolari inviati da F. A. Santori al De Rada” né Atti del 20 Seminario
internazionale di Studi Albanesi-Aktet e Seminarit té dyté ndérkombétar pér
studimet shqiptare, a cura di Francesco Altimari con la collaborazione di
Giovanni Belluscio, f. 18.

% Tradizioni orali non cantate-primo inventario nazionale per tipi, motivi o
argomenti. Ministero dei Beni Culturali e Ambientali, Roma 1975.

16 Zeqirja Neziri, Lirika gojore shqiptare, Shkup, Interlingua, 2015, f. 70 - 81;
Sadri Fetihu, Balada popullore shqiptare, Prishting, Instituti Albanologjik i
Prishtinés, 2000, f. 25 - 46; Veis Sejko, Mbi elementet e pérbashkéta né epikén
shqgiptaro-arbéreshe dhe serbokroate, Tirang, Bargjini, 2002, f. 237 -262.

me njé term pérgjithésues kopile RPA, RN. Né variantin e paploté té
Santorit, e me gjasé edhe mé i pari i kéngés informohemi se ajo éshté e
bukuréza VPP. Por vetém pérshkrimi i detajuar je bardhullore, kuqullore,
e bukuré keg, meshollé, gé Santori jep né variantin e ploté té tij justifikon
faktin gé djaloshi té befasohet nga bukuria e saj dhe t& mos i rezistojé
tundimit pér t€ ngritur frushérézén e pér t’i prekur gérshetin. Ky veprim
nuk shpéton pa i réné né sy sé émés sé vajzés e cila u ndodh né dritare
(dritésore VP, RPA, RN, finestéré VPP).

Ajo e detyron djalin e pasur gé té martohet me vajzén e saj té varfér
vetém sepse ia preku gérshetin. Njé martesé e padrejté e nxituar, sé cilés
djali tenton t’i b&j€ bisht duke sjellé argumentin e pamund&sisé s€ vajzés
pér t€ pasur njé pajé t€ miré, si e vetmja ményré pér t’iu kundérvéné
rreptésisé dhe fanatizmit té zakoneve té kohés. Njé séré elementésh té
botés kozmike pérbéjné pajén e vajzés: dielli si kezé VP apo si pajé VPP,
hénéza si veshje VP, VPP, ilézit si stoli. Tek varianti i De Radés RPA, RN
gjejmé drita si veshje, rreth e qgiellit (ylberin) si brez, ilzit si karficat me
té cilat fiksohet keza (diadema) né kokén e vajzés. Pérpara njé paje té tillé
djaloshi bindet dhe zemérthyer e merr vajzén pér dore dhe e ¢on né pallatin
e tij. Njé pallat i madh me 25 dritare e né seicilén prej tyre géndronte njé
péllumb (lumbardhé). Né variantin e De Radés numri i dritareve dhe
péllumbave éshté 300. Kéta péllumba jané té lidhur me shpirtin e djaloshit.
Vajza duhej t€ kujdesej miré pér ta, t’i ushgente e t’u jepte ujé ¢do t&
shtuné€ e ¢do té diel t’i num&ronte. Nuk duhej t€ humbiste asnjé sepse
humbja e ¢do lumbardhe do t’ia afronte mé shumé orén e vdekjes djaloshit.

Pérzgjedhja e péllumbit si shpendi té cilit i éshté besuar shpirti éshté
simbolike. Pérve¢ se simbol i Shpirtit t& Shenjté, simbol i pages, i
harmonisé (sjellése e degés sé ullirit Noes), ai pérfagéson shpirtin e njeriut
té drejté, té pastér. Péllumbi kérkon shogéri. Sakrifikimi i péllumbit ka si
géllim té shlyejé padijen dhe neglizhencén. Megjithé kujdesin e madh té
saj nusja e re nuk ia del dot. Péllumbat (lumbardhat RPA, RN, ajo e kugja,
kriebardha pentérgjénta VP, kriearéti e pentérgjénti VPP) largohen té
gjithé njeri pas tjetrit, pas té shoqit, duke e I&né vajzén né njé léngim pa
shpétim e né njé pritje pa mbarim. Ajo u tret e u shua si njé giri duke 1éné
pér shumé mote pallatin té shkreté.

Varianti i De Radés (RPA, RN) pérmban 50 vargje, varianti i paploté i
Santorit 27 vargje ndérsa varianti i ploté i tij 70 vargje. Ky i fundit éshté
dukshém mé i ploté, mé i pasur né figura letrare, mé shpjegues i ngjarjeve
gé ndodhin e gé do té ndodhin. Verifikohet edhe kétu ajo gé edhe studiues
té tjeré e kané véné re: nga njéra ané tendenca e Santorit pér té kaluar

natyrshém nga njéra ngjarje tek tjetra, me njé zgjerim té informacionit dhe
tendenca e De Radés pér t’u kufizuar tek njé element duke i dhéné€ vend
mé shumé pérfytyrimit té lexuesit"’.

Dy variantet gé trashégojmé nga Santori, na béjné té ditur faktin e
ripunimit t€ kéngés, zgjerimit, pasurimit me figuracion letrar ose si¢
shprehet vet ai “ntregqa mpero, ngjata e vura mbé drit mé té shkéllgeme.
Nga ana tjetér De Rada i mbetet besnik prirjes sé gjithhershme té tij pér té
ndérhyré (po pat [t'] veja tue goditur me i nxierr té shtuamet) e pér té
redaktuar shkrimet gé i besoheshin atij.

Shtojca nr. 1 Trankriptime té varianteve té kéngés hartuar nga Santori'®:

10

15

Varianti i ploté (VP)
Kénékeé

Shkoi njé€ trim ka njé rag
Me frushérézen ndé doré.
Ju pérpoq je* bardhullore
Kuqullore, e bukuré keq
Njé kopile mesholle.
Nkréjti ai frushérézén

E m’i nkau késhetéthin.
Ntodhi e jéma ndé dritésore
Pa ¢€ béri triméthi

Muoré ajo té thoj atij:
“Trim ¢€ nkave timen bil
Mos nk’e dije, x&je ani
Esht kjo gruaja jote.”
“Ndo s’ka pal si t’e dua?
Taksém palén e je marr.”
Palén i taksi jeméza

Varianti i paploté (VPP)
Kénékeé

Shkoj njé€ trim ka njé riig
Me baketézé ndé doré

Ju pérpog e bukuréza

MEé nkréjti baketézén

E m’i nkau késhetéthin
Ntodhi e jéma ndé finestéré:
“Trim ¢€ nkave timen bil

Ti pré grua ke t’e marrécé”,
“Taksém palén se t’e marr”,
Pal i taksi diellin

l1ézit pré stoli,

Hénézén pré vantile.

Trimi e muori duorshi..

E m’e gelli nd€ pullas.
Bukuré e uli ndé njé sheg
Ndé jetrén ju ul vet.

7 Shih pér mé shumé: Anton Niké Berisha, “Mbi doréshkrimin e Rapsodive t&
Frangesk A. Santorit” né Atti del 20 Seminario internazionale di Studi Albanesi-
Aktet e Seminarit t& dyté ndérkombétar pér studimet shgiptare, a cura di
Francesco Altimari con la collaborazione di Giovanni Belluscio, f. 18.

'8 Transkriptimet e té gjitha varianteve té kéngés té pérfshira né kété botim jané
tonat.

19 je e shtuar mbi rresht zévendéson njé té fshiré nga Santori

I vii kez dielin, Bukuré rrij e mé i thoj
Pré vantile hénézén Se “je bukuréza ime
Pré stoli ilézit Kamé njézet e pes finestra
20 Trimi e muori duorshi Me njézet e pes llumbarda.
ME je gelli ndé péllas Ka t& shtuné t&€ m’i potisécé
M& je uli ndé njé throné M’i potis€cé e m’i tagjisécé
Ndé té jetrén uli vet. ka té diell€ t’i némérosh.
Pa zii hollé t& m’e porsij: Jerdh e diella menat
25 “Se je bukuréza ime Zuri fill€ t’i néméroj
Esht i gjeré ki péllas, MEé ji miri m’i mankoj
Esht i gjeré e ésht i thellé Kriearéti, e pentérgjénti

Sai lart, edhe i gjat.
Ka njézet e pes dritsore
30 Me njézet e pes llombarda.
Ka t€ shtuné ti m’i tagjis
M’i tagjis, e m’i potis,
Ka té diellé m’i némeéro.
Njé i vet ¢é té mankonjé
35 U? pa gjellé, e tij pa shoq
Nje bén’e géntronjémi.”
Vasha me njé kuré té madhe
Vej e vij ndé dritésore,
Po té shih llumbardazit
40 Erdh je diella manat;
Zuri fill€ t’1 néméroj,
mé e mira ji mankoj,
Kriebardha pent érgjénta.
“Popo! Popo! Fané i keq”
45 Thirri vasha je helmore
“Cé t’i thom u timit zot
Kuré t€ vinj€ ndé€ mbrémjet?”
Erdh je mbréma e zoti i saj
Nénk u duk, e nénk u mbjodh.
50 Vasha gajti e mé ju nkegq.
Priti ashtu javén e paré
Helémore, e meréngore.
Kuré je dita diellé arvoi

204 e shtuar mbi rresht zévendéson mua té fshiré nga Santori.

E llombardat néméroi

55 MEé mankonej jetéra.

Mbjatu ajo e kugja.

Ndé njézet e pes jav

Njera pas jetérén

Gjith llombardat u spovistin

60 E je mjeréza kopile
Pré rékim e pré shértim*
Cé mé béri nd’ aq mot
Dit pré dit mé u nkeq
Si giria tek lartari.

65 Pak e pak m’u gris e u shua.
Pati pllasin pré varr
Qeramidhet pré mbuluome
Qatéré e gjeré, motin té gjat.

70 Pllasi gé mé vjet i shkret.

Shtojca nr. 2. Transkriptime té varianteve té kéngés hartuar nga
Santori dhe De Rada:

Varianti i ploté (VP) Variant i De Radés (RPA)*
Kénékeé Canto XIlII
Shkoi njé trim ka njé rag Shkoj njé€ trim ka njé rag
Me frushérézen ndé doré. Me frushérézen ndé dor®,
Ju pérpoq je bardhullore Ju pérpogé te njé kopile;**
Kugullore, e bukuré keq Ngréiti ai frushérézén®

5 Njé kopile mesholle. E m’i nkau késhetéthin.
NKréjti ai frushérézén Ndodhi jéma dritésores.
E m’i nkau késhetéthin. -Trim ¢é& nkave time bil

Ntodhi e jéma ndé dritésore  Mos nk’e dije, x&je nani,?

2! Shértim e shtuar mbi rresht zévendéson fjalén dhémpim té fshiré nga Santori.

22 Né shénimet né fund té fages po paragesim ndryshimet e béra nga De Rada né
variantin e RN, kénga IX, f. 81-82.

2 RN v2: me njé thupéréz ndé doré

** RN v3: ju pérpoq te njé kopile

2 RN vA4: ngréjti ai thupérzén

% RN v8: mos m’e dije, x&je nani

Pa ¢€ béri triméthi
10 Muoré ajo té thoj atij:
“Trim ¢€ nkave timen bil
Mos nk’e dije, x€je ani
Esht kjo gruaja jote.”
“Ndo s’ka pal si t’e dua?
15 Taksém palén e je marr.”
Palén i taksi jeméza
I v kez dielin,
Pré vantile hénézén
Pré stoli ilézit
20 Trimi e muori duorshi
MEé je gelli ndé péllas
ME je uli ndé njé throné
Ndé té jetrén uli vet.
Pa zii hollé t& m’e porsij:
25 “Se je bukuréza ime
Esht i gjeré ki péllas,
Esht i gjeré e ésht i thellé
Sai lart, edhe i gjat.
Ka njézet e pes dritsore
30 Me njézet e pes llombarda.
Ka t€ shtuné ti m’i tagjis
M’i tagjis, e m’i potis,
Ka té diellé m’i némeéro.
Njé i vet ¢é té mankonjé
35 U pa gjellé, e tij pa shoq
Nje bén’e géntronjémi.”
Vasha me njé kuré té madhe
Vej e vij ndé dritésore,
Po té shih llumbardazit
40 Erdh je diella manat;
Zuri fill€ t’1 néméroj,
MEé e mira ji mankoj,
Kriebardha pent érgjénta.
“Popo! Popo! Fané i keq”

2’ RN v10: do t’e marr ai pér grua
8 RN v11: taksi palen e j’marr

Njé kopil ¢é nket njé vash,
K3 t’e marr ai pér grua”.?’
-Taksém palén e je marr”.?®
Palen mé i taksi jéma:

Pér xilon dritjen,

Rreth e qiellit pér brez,
Spingullat ké i vii te keza,
[liz marr n’qiellshit.

E m’u ndreqi e m’e pastroi
Prana trimit ja e dérgoi.
Trimi e muar pér dorje

E m’u vu e m’e porsine;j:
-Shihém shpin e bukura;

Ka tregint dritésore

Me nj’atér aqé llumbardha,
Ndér duart [t]énde gjith i vé.
NKka t’shtiin ti m’i tagjis

M’i tagjis e m’i potis,

Nka t€ diel m’i néméro:

Se aqé€ mé bierén sa t’ lipsen”.
Vasha e gjegji me térbim.
Vej e vij finestrashit

Kur j’erdhi e diela

Zu fill t°1 némroj,

ME e mira je mankd;j.

“-CE& t’i thom u zotit [t]im’
Kur t€ vinj sontenith?”

Erth po mbrémja e zoti saj
Nénk u duk e nénk u mbjodh
Vasha klajti e sherétoi,

As la po me e pritur.

Z0ogjét tagjisi e potisi

Njé pér njé té shtiin mbréma,
Mori e diela kur u dih,

E llumbardhat néméroi

Pa se jat€ra manka;j.

45 Thirri vasha je helmore Jav pas javje
“Cé t’i thom u timit zot Gjith fjuturuan e van
Kuré t€ vinjé ndé€ mbrémjet?” Pas t€ zon e saj pér mon.
Erdh je mbréma e zoti i saj Ajo e nd’ato sal té veta
Nénk u duk, e nénk u mbjodh. Dité pas ditje u los

50 Vasha gajti e mé ju nkegq. E m’u shua si njé qirt.

Priti ashtu javén e paré
Helémore, e meréngore.
Kuré je dita diellé arvoi
E llombardat néméroi

55 Mé mankonej jetéra.

Mbjatu ajo e kugja.

Ndé njézet e pes jav

Njera pas jetérén

Gjith llombardat u spovistin

60 E je mjeréza kopile
Pré rékim e pré shértim
Cé mé béri nd’ aq mot
Dit pré dit mé u nkeq
Si giria tek lartari.

65 Pak e pak m’u gris e u shua.
Pati pllasin pré varr
Qeramidhet pré mbuluome
Qatéré e gjeré, motin té gjat.

70 Pllasi gé mé vjet i shkret.

